
折楊柳

作者：李端

↑ 全唐詩�卷284 一作「折楊柳送別」

東城攀柳葉，柳葉低着草。

少壯莫輕年，輕年有衰老。

柳發遍川岡，登高堪斷腸。

雨煙輕漠漠，何樹近君鄉。

贈君折楊柳，顏色豈能久。

上客莫沾巾，佳人正回首。

新柳送君行，古柳傷君情。

突兀臨荒渡，婆娑出舊營。

隋家兩岸盡，陶宅五株榮一作「平」。

日暮偏愁望，春山有鳥聲〈一本截後八句爲五律〉。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

